
 
 
 
 
 
 
 
 
 
 
 
 

ᓱᓕᓂᖏᑦ #3:  
ᐊᒫᒪᒃᑎᑦᑎᓂᖅ ᐊᒻᒪ HTLV-1 ᖁᐱᕐᕈᖓ  
 
  
ᐊᒫᒪᒃᑎᑦᑎᔪᓐᓇᖅᐳᖓ ᐊᑦᑕᓇᙱᓪᓗᓃ?  
ᖁᐱᕐᕆᓯᒪᙱᒃᑯᕕᑦ HTLV-1-ᒥᒃ, ᐊᑦᑕᓇᙱᑦᑐᖅ ᐱᐊᕋᐃᑦ ᐊᒫᒪᒃᑎᒃᑯᖕᓂ. ᑭᓯᐊᓂᑐᐊᖅ  
ᖃᐅᔨᔪᓐᓇᖅᑐᑎᑦ ᖁᐱᕐᕆᓯᒪᙱᒻᒪᖔᖅᐱᑦ ᐊᐅᑯᑦ ᖃᐅᔨᓴᖅᑕᐅᒍᕕᑦ, ᓲᖃᐃᒻᒪ ᖁᐱᕐᕆᓯᒪᔪᑦ HTLV-1-
ᒥᒃ ᖃᓂᒪᔫᔭᕈᓐᓇᙱᒻᒪᑕ ᑖᔅᓱᒪ ᖁᐱᕐᕈᖓᓂᒃ.  
  
ᖁᐱᕐᕆᓯᒪᓐᓂᕈᒪ HTLV-1-ᒥᒃ, ᐊᒫᒪᒃᑎᑦᑎᔪᓐᓇᖅᐳᖔ?  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᔭᒃᑐᐃᓪᓚᕆᒃᑐᑦ ᖁᐱᕐᕆᓯᒪᓐᓂᕈᕕᑦ HTLV-1-ᒥᒃ, 
ᐊᒃᓱᕈᖅᖢᑎᒃ ᐊᒫᒪᒃᑎᑦᑎᖁᔨᓇᑎᒃ ᐱᐊᕋᕐᓂᒃ. ᐊᒫᒪᒃᑎᑦᑎᓂᖅ ᐊᐃᑦᑐᕐᓗᐃᑎᑦᑎᔪᓐᓇᕐᒪᑦ HTLV-1-ᒥᒃ 
ᐊᓈᓇᒋᔭᕐᒥᑦ ᐱᐊᕋᕐᒥᓄᑦ.  
 
ᑭᓱ ᐊᑦᑕᓇᖅᑑᕙ ᐱᐊᕋᒻᓄᑦ ᖁᐱᕐᕆᓯᒪᓐᓂᕈᒪ HTLV-1-ᒥᒃ?  
ᐊᒫᒪᒃᑎᑦᑎᙱᒃᑲᓗᐊᕈᕕᑦ, ᐱᕝᕕᖃᑐᐃᓐᓇᕆᐊᖃᕐᒪᑦ ᒥᑭᔫᒐᓗᐊᕐᒥᑦ ᐱᐊᕋᐃᑦ ᖁᐱᕆᔪᓐᓇᕐᓂᖓᓄᑦ 
ᓇᔾᔨᐊᕆᑎᓪᓗᒍ. HTLV-1 ᖁᐱᕐᕈᖓᓄᑦ ᐱᐊᕋᕐᓂᒃ ᐊᐃᑐᖅᓗᒃᓯᔪᓐᓇᕐᒪᑦ ᐃᒡᓕᐊᕐᓂ. HTLV-1-ᒥᒃ 
ᖃᐅᔨᓴᕐᓂᒃᑯᑦ ᓇᓗᓇᐃᖅᑕᐅᓯᒪᓐᓂᕈᕕᑦ ᐱᐊᕋᐃᑦ ᐃᕐᓂᐊᕆᖅᑳᖅᑎᓐᓇᒍ, ᐋᓐᓂᐊᖅᑐᓕᕆᔨᒃᑯᑦ 
ᖃᐅᔨᓴᖅᑕᐅᖁᔨᓇᔭᖅᐳᑦ HTLV-1-ᒥᒃ ᐱᐊᕋᐃᑦ ᖁᐱᕆᓯᒪᒐᔭᕐᒪᖔᑦ ᑕᖅᑭᖃᓕᖅᑎᓪᓗᒍ 24-ᓂᒃ. ᑖᓐᓇ 
ᑕᖅᑭᖓ ᓇᓗᓇᐃᖅᓯᓪᓗᐊᕕᓲᖑᖕᒪᑦ ᖃᐅᔨᓴᖅᑕᐅᓂᖃᕌᖓᒥ HTLV-1-ᒧᑦ ᐱᐊᕋᕐᓂ.  
 
ᐊᓈᓇᐅᔪᑦ HTLV-1-ᖃᖅᑎᓪᓗᒋᑦ ᐊᒫᒪᒃᑎᑦᑎᔪᓐᓇᖅᐹᑦ ᐊᑦᑕᓇᖅᑐᒦᑎᑦᑎᙱᓪᓗᑎᒃ?  
ᐋᒃᑲ. ᐱᕝᕕᖃᐃᓐᓇᐅᔭᕐᓂᐊᕐᒪᑦ ᐊᑦᑕᓇᕐᓂᖓᓄᑦ ᐊᐃᑐᕐᓗᐃᓂᕐᒧᑦ. ᐊᒫᒪᒃᑎᑦᑎᒍᕕᑦ ᐊᑯᓂᐅᓂᖅᓴᖅ, 
ᐊᑦᑕᓇᖅᑐᒦᑎᑦᑎᓂᖅᓴᐅᕗᑎᑦ ᐊᐃᑐᕐᓗᐃᔪᓐᓇᕐᓂᕐᒥᑦ ᑖᔅᓱᒧᖓ ᖁᐱᕉᔪᒥᒃ ᐱᐊᕋᕐᓄᑦ. ᖁᐱᕐᕆᓯᒪᒍᕕᑦ 
HTLV-1-ᒥᒃ ᐊᒻᒪ ᐊᒫᒪᒃᑎᑦᑏᓐᓇᕈᕕᑦ ᖃᐅᔨᒪᒐᓗᐊᕐᓗᑎᑦ ᐊᑦᑕᓇᖅᑑᓂᖓᓄᑦ, ᑕᐃᒪ 
ᐊᒫᒪᒃᑎᑦᑎᖁᔨᓇᔭᖅᐳᒍᑦ ᑕᖅᑭᓂᒃ 6-ᓂᒃ ᓈᙱᓪᓗᒋᓪᓘᓐᓃᑦ.  

